
Falenderimet
Ky udhëzues është përgatitur nga Helvetas/DEMOS bazuar në përvojën e Komunës së Lipjanit gjatë 
procesit të inventarizimit të hapësirave të hapura publike në këtë Komunë. 

Udhëzuesi është shkruar nga Armend Osaj (RECURA), në bazë të informative dhe kontributit të një 
numri zyrtarësh komunalë të Komunës së Lipjanit dhe të projektit DEMOS. Në veçanti për përgatit-
jen e këtij udhëzuesi kontribuan:

1.	 Shkelzen Hajdini, Komuna Lipjan

2.	 Valzim Mziu, Komuna Lipjan

3.	 Rafete Ratkoceri, Komuna Lipjan

4.	 Teuta Jaha Hoxha, HSI-K/DEMOS

5.	 Majlinda Jupolli, HSI-K/DEMOS

Poashtu, këtij procesi i kanë kontribuar edhe zyrtarët që e kanë bërë identifikimin e hapësirave të 
hapura publike në terren si dhe grupi punues e koordinues për hartimin e planit investiv dhe atij të 
mirëmbajtjes së hapësirave të hapura publike në Komunën e Lipjanit.

Lista e shkurtesave
HSI-K		  Helvetas Swiss Intercooperation Kosovo
HHP   		 Hapësirat e hapura publike
PMHHP	 Plani i mirëmbajtjes së hapësirave të hapura publike
PIHHP             Plani i investimeve të hapësirave të hapura publike
DEMOS           Decentralisation and Municipal Support

1.	 HYRJE

Hapësirat e hapura publike (HHP) i referohen hapësirave me mundësi qasjeje nga publiku të cilat janë 
të destinuara për aktivitete formale, joformale, aktivitete rekreative, kulturore, arsimore, sportive dhe 
funksione të tjera për komunitetin. HHP, si asete komunale, promovojnë komunitet të sigurtë dhe të 
shëndetshëm. 

Inventari i HHP-i mundëson komunës të dijë sa sipërfaqe publike ka, si është gjendja e tyre, në cilat 
lokacione janë këto HHP si dhe të planifikojë buxhetin e nevojshëm për mirëmbajtjen e tyre.

Grupi punues i Komunes se Lipjanit e ka bërë inventarizimin e HHP-ve me përkrahjen e projektit DEM-
OS. Databaza e krijuar është shfrytëzuar për hartimin e planit për mirëmbajtjen e HHP-ve dhe planit 
investiv të HHP-ve.

Si pjesë shumë e rëndësishme e inventarizimit të HHP-ve është edhe inventarizimi i pasurive1 brenda 
këtyre hapësirave. Arsyeja e rëndësisë së lartë qëndron në faktin se për komunën është esenciale të 
dijë çka ka në hapësira publike sa i përket pasurive si dhe në çfarë gjendje janë ato. Në bazë të këtyre 
informatave, komuna më pas harton planin se çka nevojitet të bëhet për mirëmbajtjen e këtyre hapësir-
ave dhe çka nevojitet të investohet. 

Plani jo vetëm që i ndihmon komunës t’i realizojë këto synime, por edhe e orienton në rrugë të drejtë 
komunën drejt arritjes së objektivave të saj. 

Ky udhëzues ka për qëllim të përshkruajë procedurën e ndjekur nga komuna e Lipjanit për inventa-
rizimin e pasurisë brenda hapësirave të hapura publike, me qëllim që eventualisht pastaj të përdoret 
nga komunat tjera si një shembull se çka duhet bërë për të arritur këto qëllime. 

Duke pasur parasysh që DEMOS i përkrah komunat edhe në hartimin e planeve për mobilitet, parashi-
het që procedura e ngjajshme të mund të përcillet edhe me rastin e inventarizimit të pasurive që bëjnë 
pjesë në hapsirat komunale të shfrytëzuara për mobilitet.  

1	  P.sh. ulëset, shportat e mbeturinave, këndet e lojërave, shtyllat e ndriçimit publik, drunjtë, etj.

Në këtë udhëzues termi Hapësira të Hapura Publike përfshinë të gjitha sipërfaqet publike me rëndësi 
për zhvillimin e jetës shoqërore dhe publike në Komunën e Lipjanit si: parqet dhe hapësirat e tjera të 
gjelbra, sheshet, drurendet, këndet e lojërave për fëmijë, hapësirat brenda rrethrrotullimeve, terren-
et sportive të hapura, tregjet, varrezat, hapësirat përreth objekteve monumentale, përfshirë shtigjet e 
ecjes, ndriçimin publik dhe sinjalistikën brenda HHP.

Megjithate, procedurë e ngjashme e inventarizimit të pasurive komunale, mund të përdoret edhe për 
inventarizimin e pasurive të tjera që nuk janë përmendur më lartë, përshirë pasuritë që kanë të bëjnë 
me mobilitetin.

1.1.	 Qëllimet e komunës sa i përket HHP-ve

•	 Të mirëmbajë të gjitha hapësirat e hapura publike ekzistuese mbrenda teritorit komunal

•	 Të ofrojë HHP me qasje të mirë, të ndërlidhura mirë, shumë funksionale dhe të dallueshme/iden-
tifikuese.

•	 Të menaxhojë me kualitetin e HHP në mënyrë që të sigurojë që ato të jenë tërheqëse dhe të sig-
urta për të gjithë shfrytezuesit.

•	 Të mbështesë dhe të promovojë në mënyrë aktive partneritetin dhe përfshirjen e komunitetit.

Në mënyrë që të arrihen qëllimet e komunës duhet të hartohet Plani i Mirëmbajtjes së Hapësirave të 
Hapura Publike – PMHHP dhe Plani për investime i HHP, që synon në mënyrë efikase të planifikojë 
ruajtjen, përmirësimin, investimin dhe menaxhimin me sukses të HHP në të gjitha periudhat, si dhe të 
planifikojë siperfaqet e nevojshme të HHP-ve në periudhën afatmesme.    

2.	 GJENDJA EKZISTUESE PARA PËRPILIMIT TË PMHHP-SË, PIHHP-SË  
         DHE INVENTARIZIMIT

Para procesit të inventarizimit, komuna nuk ka pasë një plan të mirëmbajtjes së HHP-ve. Në mungesë 
të një plani të tillë si dhe në mungesë të inventarizimit të pasurisë në këto hapësira, komuna nuk ka 
qenë në gjendje të dijë apo ti qaset pikave në vijim:

•	 Sa ka hapësirë të gjelbër publike për kokë banori dhe cfarë shkalle të hapësirës dëshiron të arrijë;

•	 Të bëjë shpërndarjen e mirë të parqeve apo të ketë një rreze të pranueshme të mbulimit;

•	 Të caktojë prioritetet e duhura sa i përket nevojave për mirëmbajtje si dhe nevojave për investime 
në Hapësira të Hapura Publike;

•	 Nuk ka pas dijeni për gjendjen e pasurive në këto hapësira, si dhe nuk ka mundur në mënyrë efi-
kase të mbikqyrë mbarëvajtjen qoftë të mirëmbajtjes apo ndonjë investimi.

3.	 PROCESI I INVENTARIZIMIT TË PASURIVE BRENDA HHP-VE DHE HARTIMI  
         I PMHHP DHE PIHHP NË KOMUNËN E LIPJANIT

Për përpilimin e PMHHP-së dhe PIHHP komuna në bashkëpunim me DEMOS-in fillimisht ka ndërmarr 
hapat për inventarizimin e pasurive brenda HHP-ve që përfshinë hapat në vijim:

•	 Është caktuar grupi kordinues dhe punues që do të merret me inventarizimin e pasurive dhe punën 
në përpilimin e PMHHP-së dhe PIHHP;

•	 Janë identifikuar të gjitha Hapësirat e Hapura Publike brenda komunës;

•	 Janë caktuar Hapësirat të cilat kan prioritet;

•	 Është bërë trajnimi i stafit për përdorimin e aplikacionit Q-GIS;

•	 Janë bërë inqizime detale të Hapësirave të Hapura Publike që janë brenda prioriteteve përfshirë 
këtu edhe identifikimin e pasurive në HHP;

•	 Është identifikuar gjendja e pasurive brenda HHP-ve.

3.1.	 Themelimi i grupit kordinues dhe punues

Fillimisht me vendim të kryetarit është krijuar grupi kordinues i përbërë nga tre anëtar dhe grupi punues 
i përbërë nga pesë anëtar, për të cilët janë paraparë detyrat në përpilimin e planit për mirëmbajtjen e 
hapësirave të hapura publike. Pjesë e këtyre detyrave është edhe indentifikimi i hapësirave dhe inven-
tarizimi i të gjitha pasurive brenda këtyre hapësirave2 që është bërë në bashkëpunim me ekspert nga 
DEMOS-i. 

3.2.	 Identifikimi i hapësirave të hapura publike

Me qëllim të identifikimit të të gjitha hapësirave të hapura publike, është përdorë aplikacioni Q-GIS3, ku 
jo vetëm që janë identifikuar hapësirat po edhe janë caktuar në bazë prioriteteve hapësirat me të cilat 
do të punohet më tutje në plan. 

Arsyet e përzgjedhjes së përdorimit të Q-GIS janë: është open source, është pa pagesë, mund të sh-
karkohet dhe të përdoret në mënyrë shumë të lehtë. Prioritetet janë caktuar në bazë të vizionit të ko-
munës, objektivave afatmesme dhe në bazë të buxhetit të paraparë në vitet në vijim. Edhe në këtë fazë 
DEMOS ka ofruar përkrahje me trajnim të personelit të komunës për përdorim të aplikacionit Q-GIS. 

Të gjitha hapësirat e identifikuara janë klasifikuar në nënklasa si në vijim:

•	 Parqet;
•	 Sheshe;
•	 Kënde lojërash për fëmijë
•	 Tregje;
•	 Rrethrrotullime;

•	 Parkingje;
•	 Hapësirat e gjelbërta përgjatë  

trotuareve;
•	 Terenet sportive;
•	 Varrezat, etj.

2	  Kopja e vendimit është bashkangjitur në shtojcën 1
3	  Për informata se si mund të përdoret ky aplikacion, shiko udhëzuesin në: http://helvetas-ks.org/demos/?page_id=65 

Në vijim është paraqitur një fotografi e nxjerrë nga aplikacioni Q-GIS, ku janë paraqitur zonat urbane me 
hapësira publike brenda saj, për të cilën është vendosur të punohet plani për mirëmbajtjen e hapësirave 
të hapura publike,  Plani për investime në HHP si dhe invetarizimi i pasurisë:

Përveç identifikimit të hapësirave, përmes këtij aplikacioni janë gjeneruar edhe të dhëna shtesë4 
si psh:

•	 Çfarë kategorie i përket hapësira

•	 Sa ështa madhësia e hapësirës

•	 Në cilën zonë kadastrale gjendet

•	 Emërtimi i hapësirës - kodimi

•	 Pronësia 

•	 Cfarë frekuence të përdorimit ka, të lartë apo 
të ulët

•	 Për cfarë përdoret hapësira

•	 Si është gjendja e pjesëve të gjelbëruara në 
këto hapësira

•	 A ka nevojë të përfshihet hapësira në plan

•	 Çfarë nevojitet të bëhet: mirëmbajtje e barit, 
mirëmbajtje e ndriçimit e të ngjajshme

•	 Shkurtimisht cfarë pasurie ka në këto hapësira etj. 

4	  Në shtojcën 2 ështe paraqit excel tabela e gjeneruar nga Q-GIS

3.3.	 Matjet gjeodezike

Pasi janë identifikuar hapësirat në Q-GIS si dhe është vendosur me cilat HHP të punohet, ka filluar faza e in-
qizimit të këtyre hapësirave. Inçizimi është bërë nga zyrtarët e Drejtorisë për Gjeodezi dhe Kadastër. Fillimisht 
janë marr fletat poseduese për secilën hapësirë me të cilën është vërtetuar se a është pronë komunale e më 
pas  ka filluar matja në terren. Gjatë matjes janë bërë evidentimet në vijim për secilën hapësirë:

1.	 Janë siguruar se pikat në fletën poseduese përputhen me pikat në terren

2.	 Është evidentuar hapësira totale e parcelës që është matur

3.	 Janë bërë matjet dhe evidentimet e hapësirave të gjelbëra brenda parcelës

4.	 Janë bërë matjet e hapësirave të shtruara me kubëza apo materiale tjera brenda parcelës

5.	 Janë bërë matjet dhe evidentimet detale të pasurive brenda parcelës sic janë:

•	 Drunjët, numri i tyre, vendndodhja si dhe madhësia, e vogël, e mesme apo e lartë

•	 Shtyllat ndriquese, evidentimi i numrit të tyre dhe vendndodhja

•	 Ulëset, evidentimi i numrit të tyre dhe vendndodhja 

•	 Shportat, evidentimi i numrit të tyre dhe vendndodhja etj.  

•	 Evidentimi i rrethojave

Shembull i një inqizimi të tillë është paraqitur në vijim:

Poashtu këtu vlenë të përmendet që matjet bëhen nëse komuna ka mundësi të bëjë një gjë të tillë, 
përndryshe aplikacioni Q-GIS mundëson që të bëhet matja e HHP nga vet aplikacioni. Kjo i mundëson 
komunës mos të humb kohë në matje, kursen shpenzime, si dhe matjet nga aplikacioni kanë një saktësi 
të pranueshme.  

Shtyll elektrike ndriquese

LEGJENDA

Dru i ulët
Ulëse
Kubëza Betoni 655m2

Bari (gjelbërim) 1730m2

3.4.	 Verifikimi fizik i pasurisë

Pas përfundimit të matjeve gjeodezike, është krijuar një listë e pasurive që përmban secila hapësirë e 
hapur publike. Këto informata i janë dhënë grupit punues, i cili ka pasë për detyrë në vazhdim të vizitoj 
secilën hapësirë dhe të evidentoj gjendjen e këtyre pasurive. 

Lista është bërë në excel ku jane specifikuar të dhënat në vazhdim për secilën hapësirë5:

1.	 Emri i hapësirës

2.	 Kodi

3.	 Ku gjindet

4.	 Çka ka në hapësirë

Për secilën informatë të mësipërme është identifikuar gjendja e tyre si vijon:

•	 Për drunjë dhe pisha është evidentuar gjendja si, e mirë apo jo e mirë. Gjendja jo e mirë i jep infor-
matë që një dru i caktuar duhet të zëvendësohet 

•	 I njejti evidentim është bërë për gjelbrim, pra është ofruar informatë si është gjendja e gjelbërimit 
në HHP-në e caktuar, pra a është e mirë apo ka nevojë të përmirësohet (e cilësuar si jo e mirë)

•	 Trotuaret janë identifikuar me gjendje të mirë apo jo të mirë

•	 Te verifikimi fizik i shportave, shtyllave, rrethojave, pusetave etj. është bërë identifikimi së pari a 
ekziston fizikisht pasuria e tillë dhe si është gjendja e tyre 

•	 Poashtu për secilën HHP është ofruar informatë apo vlerësim sa frekuentohet kjo hapsirë si: 
frekuentim i lartë, i mesem apo i ulët.  

5	  Shembulli i listës është bashkangjitur në shtojca 3

•	 Drunjë të gjatë

•	 Pisha

•	 Gjelbrim

•	 Trotuar

•	 Shporta

•	 Shtylla

•	 Puseta, etj.

Grupi punues ka bërë raportin i cili raport jep informata shumë të dobishme se cka të bëhet mëtutje 
sa i përket planit të mirëmbajtjes së hapësirave të hapura publike. Informatat që dalin nga ky raport e 
orjentojnë komunën të dijë se në cilat pjesë të gjelbëruara duhet interventuar, ku duhet shtuar drunjë, 
apo ku duhet rregulluar ulëse, shtylla apo shporta. Pra, informata shumë të dobishme për vazhdimin 
mëtutje të përpilimit të mirëfillët të planit. 

4.	 HAPAT TJERË TË NEVOJSHËM PËR MENAXHIM TË PASURIVE

4.1.	 Kategorizimi i pasurisë brenda hapësirave të hapura publike   
   në e-pasuria

Komuna e Lipjanit në e-pasuria i ka të regjistruara të gjitha asetet e HHP-ve qoftë si prona komunale apo në 
formë të projekteve. Sidoqoftë ndonjë kategorizim ndaras nuk ekziston në kategori të ndara si pasuri e HHP-
ve. Pra nga e-pasuria nuk mund të identifikohet një HHP dhe të dihet në detale se çka ka prej pasurisë në atë 
hapësirë. Kjo ndodh për shkak të:

•	 Mangësive në rregulloren ekzistuese 2/2013 për menaxhim të pasurive në organizata buxhetore. Kate-
gorizimi në këtë rregullore është i mangët, pra fare nuk ka kategorizim detal për HHP. Si rrjedhojë edhe 
norma e zhvlerësimit nuk është fare e përmendur.

•	 Pasi që pasuritë në HHP janë kryesisht të regjistruara si projekte është shumë e vështirë të identifikohen 
së pari këto pasuri nëpër projekte dhe pastaj të bëhet alokimi i tyre në HHP të caktuara.

Duke pasur parasysh këto mangësi, komuna përvec evidentimit ekzistues në e-pasuria, ka bërë evidentimin 
e pasurive të HHP-ve në formë te excel-it ku janë të kategorizuar asetet si prona apo HHP, të dhëna sa hapë-
sirë brenda HHP-ve janë të regjistruara si pjesë të gjelbra, sa hapësirë si trotuar, parkingje, si dhe pasuri të 
imëta si ulëse, shporta, drunj, etj. 

4.2.	 Inventarizimi, vlerësimi dhe zhvlerësimi i pasurisë në HHP

Momentalisht nuk është bërë ndonjë punë shtesë sa i përket inventarizimit të pronave të HHP-ve. Sidoqoftë, 
komuna planifikon të ketë informata të përpunuara sa i përket HHP-ve, pra të jetë në gjendje të përcaktojë 
vlerën e një prone të HHP-ve me të gjitha pasuritë që gjenden në të. Këtë synon  ta arrijë duke e pasuruar 
regjistrin ekzistues në excel me të dhëna në vazhdim:

1.	 Caktimi i vlerës së pasurisë në HHP

•	 Prej dokumenteve burimore të regjistruara në e-pasuria

•	 Nëse është e nevojshme përmes vlerësimit apo rivlerësimit monetar të pasurisë 

2.	 Të bëjë zhvlerësimin e pasurisë dhe të bëhet rivlerësimi, apo të dihet sa është vlera e pasurisë në ditën e sotme

3.	 Të caktojë numrat serik apo identifikues (kodet) për secilën pasuri në HHP

4.3.	 Zëvendësimi i pasurisë

Komuna e Lipjanit do ta bëjë zëvendësimin e pasurisë sipas planit të mirëmbajtjes dhe të investimeve që është 
zhvilluar për HHP në këtë Komunë. Sipas këtij plani Komuna do të ketë njohuri kur ka nevojë të bëhet zëvendë-
simi i secilës pasuri në këto prona. 

4.4.	 Mundësitë për gjenerim të të hyrave

Komuna e Lipjanit është duke shqyrtuar disa mundësi për gjenerim të të hyrave nga përdorimi i hapësirave 
të hapura publike. Një vijim po i paraqesim disa mundësi të cilat konsiderohen si potenciale nga zyrtarët e 
komunës:

•	 Vendosja e reklamave në pano të percaktuara në këto hapësira. Komuna momentalisht është në fazë të 
krijimit të rregullores për vendosje të objekteve të përkohshme në HHP. Në këto hapësira bizneset mund 
të reklamohen apo ti rekalmojnë produktet e tyre. Pagesat do të bëhen varësisht nga madhësia e reklam-
ës si dhe nga kohëzgjatja e qëndrimit të reklamës në këto hapësira

•	 Lejimi i vendosjes së karrigave të bizneseve në HHP. Zakonisht këto hapësira janë mjaftë të frekuentuara, 
si dhe ka nevojë që vizitorët të ndalen dhe të freskohen qoftë me pije apo me ushqim. Komuna planifikon 
tu mundësoj që bizneset ti shfrytëzojnë këto hapësirave edhe jashtë hapësirave të tyre biznesore duke 
u mundësuar ti vendosin ulëset dhe tavolinat në pjesë që do shfrytëzohen si terrasa të hapura të këtyre 
bizneseve. Kjo kryesisht do të bëhet gjatë sezonit të verës dhe për këto planifikohet të kërkohet kompen-
zim mujor nga bizneset. 

•	 Organizimi i ekspozitave lëvizëse. Në këto hapësira mund të vendosen shtande të krijuara veçanërisht 
për shfrytëzim për nevoja të ndonjë ekspozite. Ato janë shtande të ndriçuara me forma alternative dhe ku 
mund të vendosen poster apo kopje të punimeve që do të ekspozohen. Për këtë qëllim komuna mund 
të gjeneroj të hyra si dhe të kontribuoj pozitivisht në ngritjen e vetëditjes kulturore në mesin e qytetarëve. 

•	 Biznese mobile. Komuna planifikon të ofrojë mundësinë e dhënies së lejeve të përkohshme bizneseve të 
cilat aktivitetin e tyre mund të ushtrojnë në shtande të ndryshme lëvizëse sic janë: shtiësit e akulloreve, 
ushqimeve të shpejta, artizanateve etj. 

•	 Organizimi i eventeve siç janë panairet apo edhe ngjarjet kulturore. Komuna planifikon të jep leje për 
organizime të ngjajshme prej të cilave do të gjeneroj të hyra nga organizimet. 

•	 Mundësia e shfrytëzimit të parkingjeve me pagesë.

5.	 REKOMANDIMET:

Në mënyrë që në të ardhmen komunat të kenë inventarizim të qartë sa i përket pasurive në HHP duhet 
të ndërmerren hapat në vijim:

•	 Fillimisht duhet të bëhet propozimi si të përmirësohet kategorizimi në e-pasuri që e përkrah apo 
mundëson regjistrimin e pasurisë të HHP-ve

•	 Identifikimi i pronës (tokës komunale) në e-pasuria që përputhet me madhësinë e identifikuar të 
HHP-së

•	 Regjistrimi i pasurive specifike sic janë ulëset, shtyllat elektrike apo pasuritë tjera të HHP-së në 
e-pasuria në atë mënyrë që të dihet cilës HHP –je i përkasin. Pra në rastin kur kemi investim për 
një projekt, në e-pasuri nuk regjistrohet investimi si projekt, por varësisht qfarë specifikimi ka e 
tërë pasuria që duhet ti përket një HHP-je identifikohet, hiqet nga ai projekt dhe i alokohet HHP-së 
përkatëse

Shtojca 1 - Vendimi I kryetarit për themelimin e GK dhe GP

Shtojca 2 - Lista e HHP të identifikuara

Nr. Tipologjia dhe emri / lokacioni i 
HHP Kodi i HHP Sip. ne m2 Gjendja 

aktuale Pronësia

1 Park tek shk. e mesme “Vell. Frasheri” HHP-1_D 2698 jo e mire Komunale
2 Park tek hekurudha HHP-2_J2 2385 jo e mire Komunale
3 Park pas nderteses se KKL HHP-3_G1 1994 jo e mire Komunale
4 Park tek shtepia e kultures HHP-4_ZUP 1 1672 jo e mire Komunale
5 Park tek banesat e vjetra HHP-5_F 876 mesatare Komunale
6 Park tek qerdhja e femijeve HHP-6_F1 1741 mesatare Komunale
7 Gjelberim tek shtepia e kultures HHP-16&17_ZUP-1 2817 mesatare Komunale
8 Park pas hekurudhes HHP-18_J2 4422 jo e mire Komunale
9 Park ne ZUP HHP-23_ZUP8 11841 jo e mire Komunale

10 Shesh HHP-25&26 6000 jo e mire Komunale
11 Teren sportiv HHP-20_ZUL 5 8487 jo e mire Komunale
12 Vendparkim pas nderteses se KKL HHP-8 & 9_G1 5,638.90 mesatare Komunale
13 Vendparkim tek qerdhja e femijeve HHP-10_F1 4,445.41 mesatare Komunale
14 Vendparkim pas obj. te postes HHP-11_F3 4,484.88 mesatare Komunale
15 Vendparkim tek shtepia e kultures HHP-12_ZUP 1 3,603.06 jo e mire Komunale
16 Vendparkim tek banesat e vjetra HHP-13_ZU QEND. 4,487.28 mesatare Komunale
17 Tregu i qytetit HHP-21_B 5078 mesatare Komunale
18 Trotuar “Lidhja e Prizrenit” HHP-27_TR-LP 9900 mesatare Komunale
19 Trotuar “Skenderbeu” HHP28_TR-SK 4500 mesatare Komunale
20 Trotuar “Skenderbeu” HHP29_TR-SK 5472 mesatare Komunale
21 Varrezat Muslimane HHP-22_ZUP 4 19362 mesatare Komunale
22 Varrezat Krishtere HHP24_ZUL8 13574 mesatare Komunale

Gjithsej 
HHP 125,476.53

Shtojca 3 - Tabela e aktiviteteve vjetore të mirëmbajtjes në një park

Pershkrimi I aktivitetit Nj. Sasia
Çmimi nj. 
(ne €/m2)

 Çmimi vjetor i 
mirembajtjes (ne 

Euro) 

Nr i 
Aktivit. 
ne vit 

Janar Shkurt Mars Prill Maj Qershor Korrik Gusht Shtator Tetor Nëntor Dhjetor

AP
Grumbullimi dhe lagimi i mbeturinave  sipas  
specifikimit teknik

m² 2698 0.01 2,590.08 96 2 2 10 10 10 10 10 10 10 10 10 2 1

AP
Pastrimi i grafiteve  nga siperfaqet e 
ndertuara 

m² 2.698 15.00 40.47 1 0 0 1 0 0 0 0 0 0 0 0 0 2

AP Pastrimi dhe mirembajtja e fontanes copë 1 5.00 20.00 4 0 0 1 0 1 0 1 0 1 0 0 0 3

AP Pastrimi i shtigjeve per kembesore nga bora m² 748 0.01 59.84 8 2 2 1 0 0 0 0 0 0 0 1 2 4

H Ujitje e siperfaqes gjelbruese m² 1950 0.01 721.50 37 0 0 1 4 6 6 6 6 6 2 0 0 5

H Kositja e barit  sipas  specifikimit teknik m² 1950 0.01 721.50 37 0 0 1 4 6 6 6 6 6 2 0 0 6

H
Rimbjellja e gjelberimit te ulte/barit  sipas  
specifikimit teknik

m² 97.5 0.20 19.50 1 0 0 1 0 0 0 0 0 0 0 0 0 7

H
Plehrimi i siperfaqeve gjelberuese  sipas  
specifikimit teknik

m² 1950 0.10 195.00 1 0 0 1 0 0 0 0 0 0 0 0 0 8

H
Mihja e gjelbrimit te ulte-luleve sipas  
specifikimit teknik

m² 100 0.05 5.00 1 0 0 0 1 0 0 0 0 0 0 0 0 9

H
Mbjellja e gjelberimit te ulte/luleve sipas  
specifikimit teknik

m² 100 0.20 20.00 1 0 0 0 1 0 0 0 0 0 0 0 0 10

H
Mirembajtja e gjelberimit te larte/Krasitja e 
drunjeve 

copë 19 5.00 95.00 1 0 1 0 0 0 0 0 0 0 0 0 0 12

H Dezinfektimi, dezinsektimi dhe deratizimi  m² 2698 0.01 26.98 1 0 0 0 1 0 0 0 0 0 0 0 0 13

AN
Mirembajtja e mobilerise urbane-Ulset 
sipas  specifikimit teknik

copë 3 20.00 120.00 2 0 0 1 0 0 1 0 0 0 0 0 0 14

AN
Mirembajtja e mobilerise urbane-Shportat i 
sipas  specifikimit teknik

copë 5 50.00 250.00 1 0 0 1 0 0 0 0 0 0 0 0 0 15

AN
Mirembajtja -Riparimi  shtigjeve te 
kubezuara

m² 37.4 9.00 336.60 1 0 0 1 0 0 0 0 0 0 0 0 0 16

AN
Mirembajtja e ndriqimit sipas  specifikimit 
teknik

copë 18 0.50 18.00 2 0 0 1 0 0 0 0 0 1 0 0 0 17

1.94 5,239.47

HH
P-

1_
D

Numri i aktiviteteve të ndërmarra në HHP përgjatë periudhës së aktiviteteve të mirëmbajtjes

Em
ri 

I H
HP

Mirembajtja vjetore per HHP (ne Euro)



Inventarizimi i pasurisë  
në hapësirat e hapura publike 

Përvoja e Komunës së Lipjanit



Schweizerische Eidgenossenschaft
Confédération suisse
Confederazione Svizzera
Confederaziun svizra




